
Olabor do italiano Gianni
Rodari no ámbito que
comprende a literatura

infantil e, sobre todo, o que atin-
xe cuestións vinculadas á anima-
ción e potenciación da lectura e
dos hábitos lectores entre os ra-
paces e rapazas é, de seguro, in-
cuestionable e poida que se trate
dunha das persoas que ao
longo do século XX máis se
interesou pos estas cues-
tións, esta afirmación vén
avalada por unha lista enor-
me de títulos entre os que
sen dúbida cómpre salientar
a súa Gramática da fantasía.

Nas súas obras de ficción li-
teraria, aínda que en Rodari
moitas veces a ficción e o
ensaio semellan ir unidos, é
preciso subliñar a súa orixi-
nalidade; ás veces tan agresi-
va e innovadora que mesmo
hoxe resulta difícil de com-
prender, e que a miúdo se
basea nos xogos establecidos
entre contrastes que adoitan
rozar o absurdo, tamén so-
brancea o coñecemento do
público a quen se dirixe; das
súas preferencias en cues-
tións literarias, o respecto que
lle profesa; mesmo aos que al-
gúns denominan malos lectores,
e a insistencia do autor á hora de
tentar activar a imaxinación e a
capacidade crítica e creativa de
quen le para acadar así lectores
autónomos e con criterio e, xa
como último obxectivo, conse-
guir tamén lectores que se con-
verten en creadores.

A t e n -
dendo ao
anterior, Rodari,
nesta tradución ao galego reali-
zada por Francisco Ballesteros da
obra titulada orixinariamente A
inventare i numeri, mantense fiel
a todas as devanditas premisas

definitorias das súas obras e ta-
mén ao seu xeito de entender a
lectura e a literatura infantís.

Así, en Inventando números pre-
senta dous monicreques que de-
ciden xogar a inventar números,
algo que farán apoiándose en di-
ferentes contextos nos cales é in-
evitable o emprego dos núme-

ros, mais, nestas situa-
cións, xoga tamén con
ese absurdo do que
tanto gusta até conse-
guir crear versos de
ocorrentes incongruen-
cias que desenvolven
funcións diversas. Unha
delas facer que os nenos
penetren no mundo das
letras e da lectura con
algo familiar para eles
dende as súas primeiras
realizacións fónicas; os
números. Outra, facer-
lles gozar duns intres de
diversión grazas a eses
versos ás veces inconexos
que semellan levar a arte
abstracta aos versos dun
poema e, finalmente, dei-
xar unha porta aberta á
creación por parte do ra-
paces, pois é probable
que estes, logo da lectura,

queiran tamén inventar os
seus números e inserilos nos

seus poemas.

RODARI, Gianni, Inventando
números (Ilustr. Alessandro
Sanna; trad. Francisco
Ballesteros), Kalandraka Ed.,
Pontevedra, 2007. 30 páxinas.

Aliteratura galega de tintura
histórica ten , sen dúbida,
un claro referente na obra

de Darío Xohán Cabana, lugués
que se declara amante da litera-
tura e que ten dado á nosa lingua
importantes títulos polos que
ten obtido numerosos galardóns
e que os lectores teñen aplaudido
pola singularidade das súas his-
torias e pola riqueza que zume-
gan as súas páxinas.

A novela O castrón de ouro,
publicada recentemente pola
editorial Galaxia, non é allea
a estas consideracións e vén
unha vez máis corroborar
canto de bo se ten dito do au-
tor e da súa obra. Aparecen
aquí personaxes míticos, ao
lado doutros históricos e que
en calquera caso mergullan
ao lector nun mundo mara-
billoso de tempos pasados
que se achegan ao presente,
nun universo fantástico onde
os seus seres xogan cos pará-
metros do imperecedoiro, do
permanente, do transcen-
dental e tamén do cotiá e do
mundano. Atopámonos
nunha mestura de pareceres,
nunha engrenaxe de idas e
voltas, nun sistema no que se
combinan puntos de encon-
tro e discrepancias e por enri-
ba de todo nunha orde na que
impera a ansia de liberdade

q u e
manifestan to-

dos os seres sexan estes
reais ou fantásticos.

Tristán é o primeiro personaxe
que aparece na historia e o que
con dezaoito anos recén cum-
pridos sae da Casa dos Seus
para correr mundo e facerse
na vida real experto nos hu-
manos costumes e adentrán-
dose na Carballeira da Esquer-
da comeza o súa aventureira e
intensa viaxe iniciática. Pronto

bate con Mestre Lionel, o
castrón de ouro dos seus so-
ños que o acompañará no
percorrido e do que apren-
derá interesantes saberes que
constituirán un enriquece-
mento persoal certamente
motivador para o resto da
súa vida. As pegadas que ou-
tros personaxes deixarán na
súa vida tamén terán a súa
impronta no mozo, mais as
do macho cabrío son as de
maior profundidade polo
que significan no tocante á
filosofía de vida.

Ademais do atractivo contido
para quen guste deste tipo de
temática, é de destacar tamén
que o texto posúe dende o
punto de vista lingüístico un-
ha riqueza de termos e expre-
sións que supoñen un auténti-
co agasallo para o lector.

CABANA, Darío Xohán, O
castrón de ouro, Ed. Galaxia,
Vigo, 2007, 119 páxinas.

Agresiva orixinalidade

Universo marabilloso

Activando a
imaxinación

Paula Fernández

Agasallo 
para o lector

María Navarro

Monte do Seixo
Calros Solla

Edicións Cardeñoso. 150 páxinas

O monte Seixo é a bi-
queira da serra do Cando,
cordal da provincia de Pon-
tevedra. Os 1.015 metros de
altitude do Outeiro do Coto
convérteno nun dos
cimos sobranceiros
da Dorsal Galega.
Os concellos ponte-
vedreses de Beariz,
Forcarei, Cotobade
e A Lama, e o ou-
rensán de Beariz
conflúen no seu cu-
ruto. Calros Solla

mostra neste fermoso libro
o patrimonio material e in-
material que atesoura esta
montaña máxica (túmulos,
milladoiros, neveiras, luga-

res cultuais, esta-
cións míticas...) ao
tempo que deman-
da un desenvolve-
mento harmónico
dos sistemas de pro-
ducción enerxética
e a preservación do
acervo histórico,
mítico e natural.

ANDEL DE NOVIDADES
M. Blanco Rivas

Darío Xohán Cabana
J. Luis Calvo/Yago Rodríguez

Edicións Xerais. 296 páxinas

Pertence Darío Xohán
Cabana á “grande xeración”
de Manuel María e Méndez
Ferrín, mais tamén a aquela
estirpe clásica de es-
critores como Dan-
te, Petrarca ou Bo-
cacio, que reviviron
os ideais grecolati-
nos. Os autores re-
collen neste libro
longas horas de con-
versas en Romeán
cunha das figuras da

literatura galega contempo-
ránea que, posuíndo múlti-
ples vertentes, acrisola os
achados clásicos coas novas

tendencias. Unha
cronoloxía, ademais
dun apartado foto-
biográfico, comple-
tan un volume que
constitúe unha for-
midable achega a un
dos máis recentes
membros da Acade-
mia Galega.

Terra de Montes
José Raposeiras Correa (coordinador)

Deputación de Pontevedra. 509 páxinas

A Terra de Montes, de-
nominada así durante máis
de sete séculos, é unha das
comunidades naturais me-
llor definidas de Ga-
licia. O seu territorio
histórico repártese
entre varios conce-
llos nucleados polos
pontevedreses de
Cerdedo e Forcarei e
o ourensán de Bea-
riz. Este volume, co-
ordinado por José

Raposeiras Correa, quere
aportar unha visión rigoro-
sa e multidisciplinar da bis-
barra, cunha manchea de

estudos parciais e
sectoriais que
abranguen temáti-
cas como a xeogra-
fía, a historia, a cul-
tura material e a es-
piritual, a educa-
ción, a toponimia, a
literatura, a música
e aínda a mediciña.

Aquel lugar
Antía Nara

Edicións Xerais. 192 páxinas

Unha muller emprende
unha viaxe a Lahore, Pa-
quistán, unha cidade de en-
contro convertida agora
nun lugar inseguro porque
se pensa que alí se
agachan destacados
terrotistas. En certa
medida, Paquistán é
un país á deriva,
perdido na procura
da súa identidade;
un país onde a vida,
para unha moza co-
mo Talat, non é doa-

da. Pero, lonxe, en Galicia,
hai outra terra profunda se-
mellante á de al-Luaira. É o
punto de procedencia dou-
tra moza que decide a viaxe

como un xeito de li-
beración, pero que
atopa o mesmo.
Nesta novela mestú-
rase a violencia xeral
coa particular, e a
simplificación coa
complexidade de
dous mundos dei-
xados á marxe.


